
COLABORACION

Ricardo Pol Sanchez

Radon un risco para ter en conta

gas Radon foi descuberto en 1900 por Friederich Ernst Dorn, pero serd na década dos 80 cando estudos
realizados en traballadores/as expostos ao gas permitiron establecer a relacién entre a exposicion ao ra-
don e o cancro de pulmodn. Nos ultimos anos desenvolveuse unha crecente preocupacion entre a comunida-
de cientifica de Galiza, debido d constatacion da presenza de radon en vivendas e centros de traballo, polo risco que

a exposicion a este gas ten para a saude.

O Radon (Rn222) é un gas radioactivo de orixe natural,
altamente nocivo para a saude ata o punto que chegou a
denominarse o “asasino silencioso”, é un gas nobre que
se caracteriza por ser incoloro, inodoro, insipido e invisi-
ble, soluble en auga e outros liquidos e mais denso que o
aire. A sUa vida media ou periodo de desintegracién é de
3’8 dias e os seus descendentes son metais pesados como
o polonio (Po214 e P0218), o bismuto (Bi214) e o chumbo
(Pb210). No proceso de desintegracion emitense particu-
las radioactivas a (dous proténs e dous neutrons).

Este gas radioactivo, constitle un risco para a saude
cando penetra no organismo humano a través de feridas
ou se se inxere ou inhala, de ai a transcendencia para a
saude publica do papel do radon domiciliario, xa que é a
segunda causa de cancro de pulmdn na poboacidén en
xeral, despois do tabaco (Barros-Divos, 2002) e (Sarah &
David, 2003).

Fig. 1 - Cadea de desintegracion do radon. Fonte: Infografia do autor.

O radon acumulase nas construcidns a partir da sda ex-
halaciéon dende o subsolo da contorna e en particular,
dende o solar sobre o que se construiu a edificacién, en
maior proporcién, se as rocas do mesmo son ricas en
uranio, elemento orixe do radon. A slUa presenza por
tanto é descontinua, en funcidn das caracteristicas mor-
foléxicas do chan que sustenta a edificacion (grao de
porosidade, presenza de gretas ou covas subterrane-
as...). Unha vivenda situada xunto a outra pode estar
libre de radon, mentres que a vecifia presenta unha gra-
ve acumulacién do gas. A presenza de gas radon no in-
terior das edificacions, supdn un grave perigo para a
saude e é necesario verificar en cada caso a presenza do

devandito gas; especialmente naqueles lugares que pre-
sentan unha maior probabilidade de concentraciéon do
mesmo.

Fig. 2 - Vias de entrada do radon. Fonte: Infografia do autor.

Para comprender o alcance das consecuencias que a
exposicidn ao gas radon, pode ter sobre os habitantes de
Galiza, basta con dicir que unha cantidade de radiacion
equivalente a 300bg/m? é semellante ao nivel de radia-
cion existente, actualmente, na cidade de Prypiat proxi-
ma a tristemente célebre central nuclear de Chernovyl
(Ucraina) onde o 26 de abril de 1986 produciuse o mais
grave accidente nuclear da historia e que a dia de hoxe,
continda abandonada por causa da radiaciéon presente
na zona.

Na Galiza, no interior de moitas construcidns, estes ni-
veis supéranse habitualmente, chegando a cuadriplicar-
se e quintuplicarse, estimdandose que se produce unha
morte diaria por cancro pulmonar a consecuencia da
exposicién ao radon, segundo Alberto Ruano investiga-
dor da USC “As mulleres da provincia de Ourense son as
gue mais cancro de pulmdn padecen”.

O risco de exposicidon ao gas radon vén determinado
pola xeolocalizacidon do edificio. Nos mapas da Fig. 4
podemos apreciar que Galiza é a zona da peninsula
con maior risco potencial de acumulacién de gas ra-
dioactivo.

Existe gran variacion na concentracion de radon (radon-
222) entre un edificio e outro, pois hai moitos factores
implicados e é dificil saber se os niveis do gas seran ele-
vados nunha determinada edificacion, pero pddense
facer predicions fiables de zonas en que hai maior pro-

babilidade de que existan construcidons con altas concen-
traciéns de gas radon.

Fig. 3 - Mapa de zonas propensas ao radon na Peninsula. Fon-
te: Garcia-Talavera, Garcia-Pérez, Rey e Ramos. (2013).

Recentemente, o Laboratorio do Radon de Galiza baixo a
direccion dos profesores da Univerisade de Santiago de
Compostela, Ruano-Ravifia e Barros-Divos (2016), acaba de
publicar un mapa de Galiza Fig. 5 no que se pode apreciar
gue dous de cada tres concellos estdn expostos a niveis
moi altos de gas radon. A maior concentracidon estd na
provincia de Ourense (33 %), seguida de Pontevedra (28
%), A Coruiia (19 %) e Lugo (15 %).

0 <5% (6)
B 5-10% (5)
W >10% (42)

Fig. 4- Mapa de risco de presenza radon por comarcas de Gali-
za, valores medidos para concentracions superiores a
ZOOBq/m3. Fonte: Laboratorio do Radon de Galiza. Dispofiible
en usc.es/radongal/mapa_comarcas.html

Asi como se fan controis da presenza doutros contami-
nantes, igualmente deberian realizarse medicidns sobre
a presenza de gas radon para determinar que medidas é
necesario implementar, dada a grave transcendencia
que a presenza do gas ten para o confort e a saude
dos/as traballadores/as.

A concentracion de radon presente nun lugar midese en
unidades de actividade por m> denominadas «Bequere-
lio»/m>. Un bequerelio é igual a unha transicién nuclear
por segundo: 1 Bq=1/s. (R.D. 783-2001, Anexo 1).

Unha das principais lifias de actuacién fronte ao proble-
ma sanitario, é a prevencion, que expon a necesidade de
minimizar os valores de actividade de radionucleicos e
por tanto, de bequerelios nas edificacidns, ata reducilos
a valores que non supofian un risco para a salde dos
seus habitantes.

Pero cales son os valores que se poden considerar SE-
GUROS para a saude? Na actualidade non existe un con-
senso entre a comunidade cientifica neste punto. Os
estudos epidemioldxicos realizados na ultima década do
século pasado evidenciaron a relacion entre altos niveis
de actividade radioactiva nos domicilios (superiores aos
200 Bg/m’) e a incidencia estatistica do cancro de
pulmén entre a poboacién, polo que a Organizacién
Mundial da Saude ditou recomendacions respecto diso
e, a Unidn Europea e os Estados Unidos de América en-
tre outros paises, lexislaron sobre os valores limites ad-
misibles de concentraciéns de radon residencial e en
espazos pechados.

A Unidon Europea publicou en 2013 a DIRECTIVA
2013/59/EURATOM que ten como obxectivo a protec-
cién sanitaria dos/as traballadores/as, da poboacion,
dos/as pacientes e doutras persoas garantindo un nivel
de umbral de proteccidon uniforme. Nesta normativa de
obrigado cumprimento, ordénase aos estados membros
establecer un plan de accién a nivel estatal, para facer
fronte aos riscos a longo prazo debidos as exposicidéns ao
radon en vivendas, edificios de acceso publico e lugares
de traballo para calquera via de entrada do radon. Esta
Directiva fixa un nivel de referencia para a media anual
de concentracién de actividade no aire non superior aos
300 Bq/mg, a menos que estea xustificado por circuns-
tancias existentes a nivel estatal.

En canto as responsabilidades a directiva establece que
os Estados membros garantirdn que as empresas sexan
as responsables de avaliar e aplicar as medidas de pro-
teccion radioldxica dos/as traballadores/as expostos,
requirindo que as medicions de radon se leven a cabo en
lugares de traballo que estean situados en areas identifi-
cadas polos seus valores elevados de radon. Esta directi-
va esta en vigor dende 6/2/2014 e ten que ser trans-
puesta polos estados membros antes do 6/2/2018.

No Estado espafiol o risco de altas concentraciéns de
radon nos centros de traballo esta regulado pola Instru-
cion 1S-33, do 21 de decembro de 2011 (BOE Num. 22,
xoves 26 de xaneiro de 2012) onde se establece que o
nivel para a proteccion dos/as traballadores/as fronte a
exposiciéon ao Rn-222 nos seus postos de traballo debe

RADON UN RISCO PARA TER EN CONTA

ser de 600 Bq/m3 de concentracion media anual de Rn-
222, durante a xornada laboral. Este considérase un
nivel de referencia, por encima do cal deben aplicarse as
correspondentes medidas de proteccidn radioldxica, no
caso de que unha vez realizadas acciéns de remedio non
se conseguise reducir a concentraciéon de radon. Entén-
dese por acciéns de remedio aquelas destinadas a di-
minuir a concentracién de radon.

Fig. 5- Vista xeral da cidade de Prypiat. Fonte: Scott,
www.blogue.impossibleliving.com

No caso dos lugares de traballo con elevada permanen-
cia de membros do publico o nivel de intervencién sera
de 300 Bq/m3 de concentraciéon media anual de Rn-222.
Enténdese por lugares de traballo con elevada perma-
nencia de membros do publico aqueles en que os mem-
bros do publico poden permanecer un nimero de horas
superior ao de permanencia dos/as traballadores/as
(hospitais, centros penais, etcétera). Incliense nesta
categoria os centros de educacién infantil, primaria e
secundaria.

Pero moitos expertos son da opinidon que a hora de fixar
os devanditos valores non se tiveron en conta criterios
exclusivamente cientificos, sendn que influiron condi-
cionantes politicos e sociais tales como non crear alarma
entre a poboacién, e que en realidade, valores mesmo
inferiores aos 100 bg/m’ xa constitien un importante
risco para a saude.

No caso de actividades laborais con exposicién a inhala-
cion de descendentes do radon, realizaranse polos res-
ponsables estudos que conteran a descricion da instala-
cién, as medidas de concentracidn de radon realizadas e

os seus resultados, a descricion dos postos de traballo
cos tempos de permanencia neles e as accidns correcto-
ras previstas ou adoptadas.

En todo caso como vimos a lexislacion vixente protexe
aos/as traballadores/as (ainda que quizais non suficien-
temente) dos riscos inherentes as radiacidns ionizantes e
por tanto, os seus responsables deben velar polo seu
cumprimento. Pero que aspectos con respecto ao risco
de radon debe comprobar o/a Delegado/a de Preven-
cion?

12 Se se cumpre cos principios para minimizar a exposi-
cién a radiacidns ionizantes.

22 Se se realizan as medicidns establecidas para cofiecer
os niveis de radiacion.

39 Se se arquivan os resultados das medicidns e se tefien
a disposicidn da autoridade.

49 Se se atopan clasificadas e sinalizadas as zonas de
exposicién en funcién do risco e existe a descricion dos
postos de traballo asociados a cada zona.

592 Se existe un Plan de emerxencia con indicaciéns pre-
cisas de actuacidn no caso de que as concentracions de
radon alcancen niveis de risco e é cofiecido polas perso-
as que poden verse afectadas.

62 Se os/as traballadores/as expostos se atopan infor-
mados sobre os riscos relacionados coas radiacidns e
sobre os procedementos de traballo mais adecuados
para levar a cabo as tarefas.

72 Se antes de iniciar a sUa actividade e de maneira pe-
riddica, o titular, proporciona as/aos traballadoras/es
formacién en materia de proteccién radioldxica a un nivel
adecuado a sua responsabilidade e ao risco de exposicion
as radiacions ionizantes no seu posto de traballo.

82 Se se realiza e leva a cabo a vixilancia da saude, cos
recofiecementos especificos e periddicos dos/as traba-
lladores/as expostos/as.

En caso de incumprimento deberase requirir a autorida-
de laboral competente, para que, de acordo coa lexisla-
cion inste @ empresa para tomar as correspondentes
medidas correctoras.

Ricardo Pol Sanchez.

